
MISTOQSIJIET GĦAL TWEĠIBIET ORALI
UFFIĊĊJU TAL-PRIM MINISTRU – KIRI TA’ VETTURI

2788. L-ONOR. JASON AZZOPARDI  staqsa lill-Prim Ministru: Jista’ l-Prim Ministru jwieġeb mistoqsija parlamentari 645 u ċjoè: Peress li l-Ministru għat-Trasport u l-Infrastruttura, fis-Seduta 12 tal-24 ta' April 2013 qal bħala tweġiba supplimentari għall-mistoqsija parlamentari 57 li l-Ministeru qed jikri żewġ vetturi bir-rata ta' €8.75 kuljum, waqt li l-Prim Ministru qal fit-tweġiba tal-mistoqsija parlamentari 317 li l-vettura li qed tinkera għas-Segretarju Parlamentari qed tinkera bir-rata ta' €59 kuljum, u peress li d-differenza hi kbira u allura seta’ kien hemm iffrankar jew tnaqqis ta' spejjeż f'kirjiet, jista' l-Prim Ministru jgħid għaliex l-Uffiċċju tiegħu ma keriex il-vetturi b'rati orħos?

11/06/2013

  ONOR. JOSEPH MUSCAT:  Ninforma lill-Onor Interpellant li ż-żewg vetturi li qed jagħmel riferenza għalihom, huma vetturi wżati minn membri tas-segretarjat tal-Ministru għat-Trasport u l-Infrastruttura. 

Għaldaqstant il-paragun li qed isir minnu ma jreġix. 

Fl-istess waqt ngħarraf lill-istess Onor Interpellant għat-tweġiba mogħtija għal mistoqsija 1071 u li minnha rriżulta li l-karozza uffiċjali tas-Segretarju Parlamentari għall-Ippjanar u Simplifikazzjoni Amministrattiva, li rrefera għaliha fil-mistoqsija tiegħu, inkriet wara li inġabru tliet kwotazzjonijiet u intgħazlet l-irħas waħda.

Infakkar ukoll lill-Onor Interpellant li fi żmien l-amministrazzjonijiet li fihom huwa l-ewwel kien Segretarju Parlamentari u eventwalment Ministru, il-Gvern kien daħal għal spiża ta’ €58,000 b’rabta mal-karozza li kienet tintuza mill-Prim Ministru ta’ dak iż-żmien. Din l-ispiża marret fuq tiswijiet tal-karozza imsemmija u fuq kiri ta’ karozzi li intużaw sakemm din il-karozza kienet għat-tiswija. L-istess karozza oriġinarjament kienet inxtrat għal iktar minn €62,000.

Seduta 103
16/12/2013



PERSUNI FIS-SECURITY SERVICES – TRANSFERS

2881. L-ONOR. JASON AZZOPARDI  staqsa lill-Ministru għall-Intern u s-Sigurtà Nazzjonali: Jista’ l-Ministru jispjega għala mit-transfers li saru lejn is-Security Services u li ġew ordnati l-ġimgħa li għaddiet u li effettivament kellhom jidħlu fis-seħħ fl-10 ta’ Ġunju 2013, fit-12 ta’ Ġunju 2013, tnejn mill-għaxar persuni trasferiti ddeċidew li jmorru lura minn fejn ġew? Fejn marru lura?

13/06/2013

  ONOR. EMANUEL MALLIA:  Ninforma lill-Onor. Interpellant sabiex jirreferi għal-mistoqsija parlamentari 2731.

Seduta 103
16/12/2013


PULIZIJA – RE-INSTATEMENTS

2882. L-ONOR. JASON AZZOPARDI  staqsa lill-Ministru għall-Intern u s-Sigurtà Nazzjonali: B’referenza għall-mistoqsija parlamentari 2422 rigward re-instatements lura fil-Korp tal-Pulizija, jista’ l-Ministru jgħid meta saru t-talbiet għalihom?

13/06/2013
  ONOR. EMANUEL MALLIA:  Ninsab infurmat illi id-dati li fihom saru it-talbiet għall re-instatement fil-Korp tal-Pulizija imsemmija fit-Twegiba għall-mistoqsija parlamentari 2422 kien saru bejn is-16 ta’ April u l-31 ta’ Mejju ta’ din is-sena.

Seduta 103
16/12/2013



VETTURA MIMLIJA SIGARETTI TAL-KUNTRABANDU

2903. L-ONOR. JASON AZZOPARDI  staqsa lill-Ministru għall-Intern u s-Sigurtà Nazzjonali: Jista’ l-Ministru jgħid x’sar mill-vettura truck li fil-ġranet viċin l-14 ta’ April 2013 instabet f’Għawdex mimlija sigaretti tal-kuntrabandu u ttieħdet il-Kwartieri Ġenerali tal-Pulizija? Fiex waslu l-investigazzjonijiet tal-pulizija biex jitressqu l Qorti dwar indizjati?

14/06/2013

  ONOR. EMANUEL MALLIA:  Ninsab infurmat illi l-investigazzjoni tal-Pulizija dwar il-każ imsemmi mill-Onor.Interpellant għadha mhux konkluża.  Għaldaqstant ma nħossx illi tagħrif dwar l-andament ta’ din l-istess investigazzjoni għandu jkun ippubblikat.

Seduta 103
16/12/2013



COMMUNITY SERVICE ORDERS

2925. L-ONOR. JASON AZZOPARDI  staqsa lill-Ministru għall-Intern u s-Sigurtà Nazzjonali: Jista' l-Ministru jinforma lill-Kamra kemm ingħataw community service orders permezz ta' sentenzi mill-Qrati tagħna fis-snin 2009, 2010, 2011 u 2012?

14/06/2013

  ONOR. EMANUEL MALLIA:  Ninsab infurmat illi n-numru ta’ community service orders mogħtija permezz ta’ sentenzi tal-Qorti li ġew reġistrati fl-uffiċċju tal-kondotti tal-pulizija fis-snin imsemmija mill-Onor. Interpellant kienu hekk:

	2009
	2010
	2011
	2012

	8
	Xejn
	8
	23




Seduta 103
16/12/2013



SEZZJONI YOURS - RILOKAZZJONI

2961. L-ONOR. JASON AZZOPARDI  staqsa lill-Ministru għall-Intern u s-Sigurtà Nazzjonali: Jista’ l-Ministru jgħid għaliex is-sezzjoni YOURS mhijiex se tkun rilokata għall-art li kienet ġiet identifikata f’Ħad-Dingli?

17/06/2013



  ONOR. EMANUEL MALLIA:  Ninforma lill-Onorevoli Interpellant li bħalissa s-sezzjoni tal-YOURS qiegħda is-SATU l-Imtaħleb, liema sit taħt il-Gvern preċedent għamel sena u nofs ma jintuzax. Is-sezzjoni tal-YOURS il-ġdida ser tinbena viċin is-SATU biex fi żmien li ġej is-SATU,  wara li titlesta s-sezzjoni l-ġdida tal-YOURS is-sezzjoni tas-SATU, ser tkun qed tospita nies li għandhom problemi ta’ abbuż minn sustanzi. Dan ser jippermetti biex b’mod effetiv is-SATU   u l-YOURS ikunu jistgħu jaħdmu id f’id. Ninforma lill-Onorevoli Interpellant li kien dan il-Gvern li rnexxielu joħrog is-sezzjoni tal-YOURS mill-ħabs , wara ħmistax –il sena.

Seduta 103
16/12/2013



ROADS AND INFRASTRUCTURE SUPERVISORY COMMITTEE - MEMBRI

6194. L-ONOR. TONI BEZZINA  staqsa lill-Ministru għat-Trasport u l-Infrastruttura: B'referenza għar-risposta tal-mistoqsija parlamentari 5605, jista’ l-Ministru jpoġġi fuq il-Mejda tal-Kamra  l-ismijiet tal-membri tar-Roads and Infrastructure Supervisory Committee u xi kwalifiċi  akkademiċi għandhom?

21/11/2013

  ONOR. JOE MIZZI:  Ninforma lill-Onor. Interpellant li l-membri tar-Roads and Infrastructure Supervisory Committee huma kollha persuni li għandhom kwalifiċi u/jew esperjenza vasta fis-settur tal-infrastruttura tat-toroq.

Seduta 103
16/12/2013



TRANSPORT MALTA – KAP EŻEKUTTIV

6195. L-ONOR. TONI BEZZINA  staqsa lill-Ministru għat-Trasport u l-Infrastruttura: B'referenza għar-risposta tal-mistoqsijiet parlamentari 5605 u 3910, x'inhi r-raġuni illi l-Ministru qed jirrifjuta li jgħid x'pakkett finanzjarju għandu, inkluż benefiċċji l-Kap Eżekuttiv ta' Transport Malta? Din il-persuna għandha kuntratt definit jew indefinit? X'inhi r-raġuni illi l-Ministru qed jirrifjuta ripetutament illi jpoġġi fuq il-Mejda tal-Kamra l-kuntratt tal-istess persuna? Jista’ l-Ministru jgħid li mhux fl-interess tal-poplu li jpoġġi tali informazjoni fuq il-Mejda tal-Kamra?

21/11/2013

  ONOR. JOE MIZZI:  Ninforma lill-Onor. Interpellant li m’għandi xejn x’inżid mar-risposti li ngħataw għall-mistoqsijiet parlamentari 5605 u 3910, ħlief li taħt l-amministrazzjoni preċedenti ukoll ma kinitx il-prassi li titqiegħed din it-tip ta’ informazzjoni fuq il-Mejda tal-Kamra.

Seduta 103
16/12/2013



TRANSPORT MALTA - MEMBRI

6196. L-ONOR. TONI BEZZINA  staqsa lill-Ministru għat-Trasport u l-Infrastruttura: B'referenza għar-risposta tal-mistoqsija parlamentari 5605, jista’ l-Ministru jpoġġi fuq il-Mejda tal-Kamra l-ismijiet tal-membri ta' Transport Malta, x'remunerazjoni għandhom u jekk tali remunerazjoni hix tittieħed minn Transport Malta jew inkella mill-Ministeru? Xi kwalifiċi  akkademiċi għandhom dawn il-persuni? X'inhi r-raġuni li l-Ministru qed jirrifjuta ripetutament illi jpoġġi fuq il-Mejda tal-Kamra l-ismijiet tal-membri minn Transport Malta? Jista’ l-Ministru jgħid li mhux fl-interess tal-poplu li jpoġġi tali informazjoni fuq il-Mejda tal-Kamra?

21/11/2013
  ONOR. JOE MIZZI:  Peress li l-Onor. Interpellant dejjem jagħti x’jifhem li jaf aktar mill-Ministru nniffsu, ma kontx nistenna li ma kienx jaf min huma l-membri tal-Bord ta’ Transport Malta.  Dan meta tali informazzjoni kienet diġa ġiet imxandra fuq il-mezzi tax-xandir u ppubblikata fil-Gazzetta tal-Gvern.  Għaldaqstant la jidher li anqas biss ma ta każ ta’ dak li qed jiġri f’dak li għandu x’jaqsam mad-dekasteru li jixxedowja huwa stess, ninfurmah li l-ismijiet tal-Bord ta’ Transport Malta huma hekk kif ġej :-

Chairman		Mr James Piscopo
Deputy Chairman	Mr Chris Cachia
Members		Capt. Charles Pace
			Dr Vanessa Vella
			Ms Alison Zerafa Civelli
			Dr Mark Sammut
			Ms Annette Farrugia
			Capt. Alan Brown
			Ms Carmen Pullicino Orlando
			Mr Paul Muscat
			Dr Deborah Mercieca


Kif diġa ntqal fir-risposta għal-mistoqsija parlamentari 5605, il-membri tal-bord ta’ Transport Malta qed jieħdu l-istess remunerazzjoni li kellhom il-membri tal-bord taħt l-amministrazzjoni preċedenti.

Seduta 103
16/12/2013



ARTICULATED BUSES - RAPPORTI TEKNIĊI

6197. L-ONOR. TONI BEZZINA  staqsa lill-Ministru għat-Trasport u l-Infrastruttura: B'referenza għar-risposta tal-mistoqsija parlamentari 5609, jista’ l-Ministru jara li jwieġeb il-partijiet kollha tal-mistoqsija parlamentari li għamiltlu?

21/11/2013

  ONOR. JOE MIZZI:  Filwaqt li nirreferi lill-Onor. Interpellant għat-tweġiba diġa mogħtija għall-mistoqsija parlamentari 5609, nitolbu li jekk għadu ma feemx xi ħaġa jikkjarifika għal-liema partijiet tal-mistoqsija qed jirreferi għalihom.

Seduta 103
16/12/2013



PEMBROKE - SIT TAL-PARK & RIDE

6198. L-ONOR. TONI BEZZINA  staqsa lill-Ministru għat-Trasport u l-Infrastruttura: Jista’ l-Ministru jgħid jekk is-sit tal-Park & Ride ta’ Pembroke hux se jibda jintuża peress illi fl-aħħar jiem dan ġie magħluq bil-barriers elettroniċi? 

21/11/2013

  ONOR. JOE MIZZI:  Ninforma lill-Onor. Interpellant illi s-sit tal-Park and Ride illi hemm ġewwa Pembroke kien u għadu disponibbli għas-servizz ta’ Park and Ride.



Il-barriers elettroniċi illi qiegħed jirreferi għalihom l-Onor. Interpellant ġew installati mill-operatur tat-trasport pubbliku sabiex l-aċċess jiġi kontrollat b’mod aktar effettiv.


Seduta 103
16/12/2013



PEMBROKE - SIT TAL-PARK & RIDE – PARKEĠĠ FIL-VIĊIN

6199. L-ONOR. TONI BEZZINA  staqsa lill-Ministru għat-Trasport u l-Infrastruttura: Jista’ l-Ministru jgħid x’sar minnhom il-pjanijiet li kellha Transport Malta qabel Marzu 2013 biex is-sit tal-Park & Ride ta' Pembroke jiġi mċekken bi ftit metri sabiex jaġevola l-parkeġġ għal min ikun qed iżur il-Luxol Club u l-iskola ta’ St Michael?

21/11/2013

  ONOR. JOE MIZZI:  Ninforma lill-Onor. Interpellant li l-pjanijiet li kienu qegħdin jiġu kkunsidrati minn Transport Malta fl-2012 sabiex il-parkeġġ żgħir li hemm biswit il-Park & Ride f’Pembroke jiġi mkabbar ftit bil-għan prinċipali li jkun hemm aktar spazju biex il-vetturi li jkunu daħlu f’dan il-parkeġġ ikunu jistgħu jimmanuvraw faċilment biex jerġgħu joħorġu, qatt ma ġie implimentat minn Transport Malta għar-raġuni li l-vetturi setgħu joħorġu faċilment minn ġos-sit tal-Park & Ride stess mingħajr ħlas. 

Fil-fatt, dawk il-persuni li jkunu qegħdin iżuru kemm il-Luxol Club kif ukoll l-iskola ta’ St. Michael’s għal perjodu t’anqas minn 15-il minuta biex jiġbru t-tfal tagħhom, jistgħu jagħmlu użu mill-parkeġġ tal- Park & Ride mingħajr ħlas. Dan minbarra l-fatt li l-ħruġ minn ġo dan is-sit huwa aktar sikur għas-sewwieqa minħabba li l-ħruġ ta’ din il-faċilita’ ma tagħtix għal go triq prinċipali.

Jiena tajt struzzjonijiet lil Transport Malta biex terġa’ tirrevedi dan is-suġġeriment mill-aktar fis possibli.


Seduta 103
16/12/2013



SAN PAWL IL-BAĦAR - TRIQ IT-TURISTI - BANKINA

6403. L-ONOR. ĊENSU GALEA  staqsa lill-Ministru għat-Turiżmu: Billi għal domanda parlamentari preċedenti ngħatajt risposta li l-Kunsill Lokali ta' San Pawl il-Baħar ħallas iktar minn €2000 fuq estensjoni ta' bankina fi Triq it-Turisti, jista' l-Ministru jagħti tagħrif dwar jekk din hix l-istess bankina li fuqha hemm mandat biex ma titneħħiex, mill-privat, għaliex qed tintuża mill-istess privat għal skop kummerċjali? Jista' jikkonferma wkoll li Transport Malta ħarġet ordni biex l-istess bankina titneħħa minn fejn saret?

29/11/2013

  ONOR. KARMENU VELLA:  Ninsab infurmat mill-Kunsill Lokali ta’ San Pawl il-Baħar li din hi l-istess bankina u fuqha hemm ordni minn Transport Malta sabiex titneħħa.

Infurmat illi dan ix-xogħol sar sabiex titħares saħħet il-persuni li jkunu qed jaqsmu miż-zebra crossing fil-viċin, liema zebra crossing kienet saret bla permess fil-Leġislatura preċedenti.

Seduta 103
16/12/2013




QORTI – KAŻIJIET MARBUTA MA’ DROGA

6422. L-ONOR. CLAUDIO GRECH  staqsa lill-Prim Ministru: Jista’ l-Prim Ministru jgħid kemm tressqu persuni l-Qorti fuq każijiet marbuta ma’ droga bejn l-2008 u l-2013, sena b’sena u jaqsam in-numri skont jekk kinux akkużati b’pussess sempliċi jew inkella bi traffikar?

02/12/2013

  ONOR. JOSEPH MUSCAT:  Qed inpoġġi fuq il-Mejda tal-Kamra dokument bl-informazzjoni rikjesta.

Seduta 103
16/12/2013



IL-BELT VALLETTA – PROĠETTI INFRASTRUTTURALI

6423. L-ONOR. CLAUDIO GRECH  staqsa lill-Ministru għat-Trasport u l-Infrastruttura: Jista’ l-Ministru jelenka x’inhuma l-proġetti infrastrutturali u ta’ toroq li se jwettaq fil-Belt Valletta fl-2014?

02/12/2013

  ONOR. JOE MIZZI:  Ninforma lill-Onor. Interpellant li kif diġà ġie spjegat qabel f’diversi tweġibiet għall-mistoqsijiet parlamentari, il-Gvern beda biex jattwa dak li ġie imwiegħed fil-Manifest Elettorali, kif ukoll qiegħed fil-proċess biex imexxi ‘l quddiem il-proġetti skont il-prijoritajiet u dan wara il-ħafna laqgħat fosthom mal-Kunsilli Lokali.

Seduta 103
16/12/2013



IL-ĦAMRUN – PROĠETTI INFRASTRUTTURALI

6424. L-ONOR. CLAUDIO GRECH  staqsa lill-Ministru għat-Trasport u l-Infrastruttura: Jista’ l-Ministru jelenka x’inhuma l-proġetti infrastrutturali u ta’ toroq li se jwettaq fil-Ħamrun fl-2014?

02/12/2013

  ONOR. JOE MIZZI:  Nitlob lill-Onor. Interpellant jirreferi għat-tweġiba mogħtija għall-Mistoqsija Parlamentari numru 6423

Seduta 103
16/12/2013


IL-FURJANA – PROĠETTI INFRASTRUTTURALI

6425. L-ONOR. CLAUDIO GRECH  staqsa lill-Ministru għat-Trasport u l-Infrastruttura: Jista’ l-Ministru jelenka x’inhuma l-proġetti infrastrutturali u ta’ toroq li se jwettaq fil-Furjana fl-2014?

02/12/2013

  ONOR. JOE MIZZI:  Nitlob lill-Onor. Interpellant jirreferi għat-tweġiba mogħtija għall-Mistoqsija Parlamentari numru 6423.

Seduta 103
16/12/2013
IL-PIETÀ – PROĠETTI INFRASTRUTTURALI

6426. L-ONOR. CLAUDIO GRECH  staqsa lill-Ministru għat-Trasport u l-Infrastruttura: Jista’ l-Ministru jelenka x’inhuma l-proġetti infrastrutturali u ta’ toroq li se jwettaq fil-Pietà fl-2014?

02/12/2013

  ONOR. JOE MIZZI:  Nitlob lill-Onor. Interpellant jirreferi għat-tweġiba mogħtija għall-Mistoqsija Parlamentari numru 6423.

Seduta 103
16/12/2013



IL-MARSA – PROĠETTI INFRASTRUTTURALI

6427. L-ONOR. CLAUDIO GRECH  staqsa lill-Ministru għat-Trasport u l-Infrastruttura: Jista’ l-Ministru jelenka x’inhuma l-proġetti infrastrutturali u ta’ toroq li se jwettaq fil-Marsa fl-2014?

02/12/2013

  ONOR. JOE MIZZI:  Nitlob lill-Onor. Interpellant jirreferi għat-tweġiba mogħtija għall-Mistoqsija Parlamentari numru 6423.

Seduta 103
16/12/2013



MINISTERU GĦALL-EDUKAZZJONI U X-XOGĦOL - MILLENNIUM DEVELOPMENT GOALS

6451. L-ONOR. CARMELO ABELA  staqsa lill-Ministru għall-Edukazzjoni u x-Xogħol: Jista’ l-Ministru jgħid x’inhu l-involviment tal-Ministeru, dipartimenti u entitajiet li jaqgħu fir-responsabbiltà tiegħu fejn għandhom x’jaqsmu il-Millennium Development Goals (MDGs)? Jista’ jgħid jekk sarux xi rapporti dwar l-MDGs mis-sena 2000 sal-lum? Jekk fl-affermattiv, jista’ jqiegħed kopja tagħhom fuq il-Mejda tal-Kamra? Jista’ jgħid jekk hemmx xi persuna jew persuni li huma responsabbli mill-MDGs u min huma? X’inhuma l-issues preżenti u futuri li qed isir jew se jsir xogħol fuqhom?

02/12/2013

  ONOR. EVARIST BARTOLO:  It-tagħrif mitlub mill-Onor. Interpellant qed jitpoġġa fuq il-Mejda tal-Kamra.

Kopja tar-rapporti u dokumenti qed jitpoġġew fuq il-Mejda tal-Kamra separatament permezz ta' CD. Dan peress li wħud minnhom huma voluminużi ħafna. Ir-rapporti u dokumenti huma kif se nsemmi:

·	2007 - Women and Work
·	Unlocking the female potential report 
·	English - Oral - Compare and Contrast - Students' Pictures
·	English - Oral - Inverted Interview - Students' Pictures
·	English Writing - Student's Paper - First Session
·	Kitba_Studenti_2013_Sessjoni_1FINALI
·	Listening - Student's Paper - First Session
·	MENTAL PAPER - STUDENTS PAPER - SESSION 1 – 2013
·	PIRLS 2011 Malta report
·	PIRLS_PISA_TIMSS 2011 Report as on 16102013 FINAL
·	PISA 2009+ Malta Report
·	Qari_Studenti_2013_Sessjoni_1
·	Reading Comprehension - Student's Paper - First Session
·	Skola Sport Analysis - Final version
·	Smigħ_Studenti_1
·	TIMSS 2011 Malta Report (f'żewġ partijiet)
·	WRITTEN PAPER - SESSION 1 - 2013

Seduta 103
16/12/2013



MINISTERU GĦALL-FINANZI - MILLENNIUM DEVELOPMENT GOALS

6452. L-ONOR. CARMELO ABELA  staqsa lill-Ministru għall-Finanzi: Jista’ l-Ministru jgħid x’inhu l-involviment tal-Ministeru, dipartimenti u entitajiet li jaqgħu fir-responsabbiltà tiegħu fejn għandhom x’jaqsmu il-Millennium Development Goals (MDGs)? Jista’ jgħid jekk sarux xi rapporti dwar l-MDGs mis-sena 2000 sal-lum? Jekk fl-affermattiv, jista’ jqiegħed kopja tagħhom fuq il-Mejda tal-Kamra? Jista’ jgħid jekk hemmx xi persuna jew persuni li huma responsabbli mill-MDGs u min huma? X’inhuma l-issues preżenti u futuri li qed isir jew se jsir xogħol fuqhom?

02/12/2013

ONOR. EDWARD SCICLUNA: Ngħarraf lill-Onorevoli Interpellant illi r-risposta se tingħata f'seduta oħra.

Seduta 103
16/12/2013


MINISTERU GĦALL-ENERĠIJA U KONSERVAZZJONI TAL-ILMA - MILLENNIUM DEVELOPMENT GOALS

6453. L-ONOR. CARMELO ABELA  staqsa lill-Ministru għall-Enerġija u Konservazzjoni tal-Ilma: Jista’ l-Ministru jgħid x’inhu l-involviment tal-Ministeru, dipartimenti u entitajiet li jaqgħu fir-responsabbiltà tiegħu fejn għandhom x’jaqsmu il-Millennium Development Goals (MDGs)? Jista’ jgħid jekk sarux xi rapporti dwar l-MDGs mis-sena 2000 sal-lum? Jekk fl-affermattiv, jista’ jqiegħed kopja tagħhom fuq il-Mejda tal-Kamra? Jista’ jgħid jekk hemmx xi persuna jew persuni li huma responsabbli mill-MDGs u min huma? X’inhuma l-issues preżenti u futuri li qed isir jew se jsir xogħol fuqhom?

02/12/2013

  ONOR. KONRAD MIZZI:  Ninforma lill-Onor. Interpellant illi l-informazzjoni għadha qed tinġabar.

Seduta 103
16/12/2013



MINISTERU GĦALL-FAMILJA U SOLIDARJETÀ SOĊJALI - MILLENNIUM DEVELOPMENT GOALS

6454. L-ONOR. CARMELO ABELA  staqsa lill-Ministru għall-Familja u Solidarjetà Soċjali: Tista’ l-Ministru tgħid x’inhu l-involviment tal-Ministeru, dipartimenti u entitajiet li jaqgħu fir-responsabbiltà tagħha fejn għandhom x’jaqsmu il-Millennium Development Goals (MDGs)? Tista’ tgħid jekk sarux xi rapporti dwar l-MDGs mis-sena 2000 sal-lum? Jekk fl-affermattiv, tista’ tqiegħed kopja tagħhom fuq il-Mejda tal-Kamra? Tista’ tgħid jekk hemmx xi persuna jew persuni li huma responsabbli mill-MDGs u min huma? X’inhuma l-issues preżenti u futuri li qed isir jew se jsir xogħol fuqhom?

02/12/2013
  ONOR. MARIE LOUISE COLEIRO PRECA:  Ninforma lill-Onor. Interpellant li hemm diversi Ministeri li jmexxu programmi li jaqgħu taħt il-Millenium Development Goals tal-Gnus Magħquda u għalhekk l-Onor. Interpellant jista’ jaghmel referenza għat-tweġibiet li ngħataw dawn il-Ministeri għad-dettalji tax-xoghol li qed isir.
F’dan il-kuntest, flimkien mal-Ministeri l-oħra, il-Ministeru tal-Familja u Solidarjetà Soċjali wkoll jagħti l-kontribut tiegħu kull meta jiġi mitlub jagħmel dan mill-Ministeru tal-Affarijiet Barranin, inkluż għar-rigward tal-eradikazzjoni tal-povertà estrema u l-guħ fid-dinja. 

Seduta 103
16/12/2013



MINISTERU GĦAD-DJALOGU SOĊJALI, AFFARIJIET TAL-KONSUMATUR U LIBERTAJIET ĊIVILI - MILLENNIUM DEVELOPMENT GOALS

6455. L-ONOR. CARMELO ABELA  staqsa lill-Ministru għad-Djalogu Soċjali, Affarijiet tal-Konsumatur u Libertajiet Ċivili: Tista’ l-Ministru tgħid x’inhu l-involviment tal-Ministeru, dipartimenti u entitajiet li jaqgħu fir-responsabbiltà tagħha fejn għandhom x’jaqsmu il-Millennium Development Goals (MDGs)? Tista’ tgħid jekk sarux xi rapporti dwar l-MDGs mis-sena 2000 sal-lum? Jekk fl-affermattiv, tista’ tqiegħed kopja tagħhom fuq il-Mejda tal-Kamra? Tista’ tgħid jekk hemmx xi persuna jew persuni li huma responsabbli mill-MDGs u min huma? X’inhuma l-issues preżenti u futuri li qed isir jew se jsir xogħol fuqhom?

02/12/2013

  ONOR. HELENA DALLI:  Ninforma lill-Onor. Interpellant li peress li wieħed mill-Millennium Development Goals (MDGs) jittratta l-ugwaljanza l-Kummissjoni Nazzjonali għall-Promozzjoni tal-Ugwaljanza (NCPE) hija nvoluta.  Il-Kummissjoni qatt ma għamlet rapporti dwar il-MDGs.  Minkejja dan l-NCPE tagħti rispons jew tipprovdi informazzjoni dwar inizjattivi relatati ma’ dan il-ġeneru meta tintalab. 
Issues preżenti u futuri li l-NCPE qed taħdem fuqhom huma l-ħolqien u tisħiħ t’għarfien dwar l-ugwaljanza ma’ diversi setturi permezz ta’ taħriġ u l-investigazzjoni tal-ilmenti ta’ persuni li jħossuhom diskriminati, il-Marka tal-Ugwaljanza għall-intrapriżi kemm fis-settur privat kif ukoll fis-settur pubbliku, kif ukoll temi oħra relatati mal-ugwaljanza abbażi tal-ġeneru, fosthom: il-parteċipazzjoni tan-nisa f’pożizzjonijiet ta’ teħid ta’ deċiżjonijiet, il-vjolenza fuq in-nisa, u l-liġi tal-koabitazzjoni.

Seduta 103
16/12/2013



MEPA – POLICIES DWAR TALL BUILDINGS - KONSULTAZZJONIJIET MAL-KUNSILL LOKALI

6595. L-ONOR. ĊENSU GALEA  staqsa lill-Prim Ministru: Jista’ l-Prim Ministru jwieġeb mistoqsija parlamentari 6386 li oriġinajrament saret lill-Ministru għat-Turiżmu u li issa ġiet riferuta lilu u jagħti tagħrif dwar x’konsultazzjoni saret bejn il-kunsilli lokali u l-Awtorità ta’ Malta dwar l-Ambjent u l-Ippjanar rigward il-policies dwar tall buildings li tħabbru f’dawn il-jiem?

05/12/2013

  ONOR. JOSEPH MUSCAT:  Nireferi lill-Onor. Interpellant għat-tweġiba li tajt għall-Mistoqsija Parlamentari Numru 6387.

Seduta 103
16/12/2013


KUNSILLI LOKALI – SKEMI TAL-UNJONI EWROPEA

6596. L-ONOR. ĊENSU GALEA  staqsa lid-Deputat Prim Ministru u Ministru għall-Affarijiet Ewropej u t-Twettiq tal-Manifest Elettorali: Jista’ d-Deputat Prim Ministru jwieġeb mistoqsija parlamentari 6384 li oriġinarjament saret lill-Ministeru għat-Turiżmu u li issa ġiet riferuta lilu u jagħti tagħrif dwar kemm kien hemm skemi tal-Unjoni Ewropea li minnhom gawdew il-kunsilli lokali tat-12-il distrett elettorali? Meta saru l-applikazzjonijiet li minnhom gawdew dawn il-kunsilli lokali?

05/12/2013

  ONOR. LOUIS GRECH:  Ninforma l-Onor. Interpellant li preżentament tnejn mill-Kunsilli Lokali li jiffurmaw parti mit-12-il distrett elettorali qed jibbenifikaw minn fondi tal-Unjoni Ewropa li jaqgħu taħt l-ESF jew l-ERDF. L-applikazzjoni tal-proġett li tikkonċerna l-ESF Fund saret f’Diċembru 2010 filwaqt li l-applikazzjoni li tikkonċerna l-ERDF Fund saret f’Lulju 2011. 

Seduta 103
16/12/2013



KUNSILLI LOKALI – SKEMI TAL-UNJONI EWROPEA – APPLIKAZZJONIJIET PENDENTI

6597. L-ONOR. ĊENSU GALEA  staqsa lid-Deputat Prim Ministru u Ministru għall-Affarijiet Ewropej u t-Twettiq tal-Manifest Elettorali: Jista’ d-Deputat Prim Ministru jwieġeb mistoqsija parlamentari 6385 li oriġinarjament saret lill-Ministeru għat-Turiżmu li issa ġiet riferuta lilu u jagħti tagħrif dwar liema huma l-iskemi tal-Unjoni Ewropea li għad għandhom applikazzjonijiet pendenti għalihom il-kunsilli lokali tat-12-il distrett elettorali? F’kull każ meta saru l-applikazzjonijiet?

05/12/2013

  ONOR. LOUIS GRECH:  Ninforma l-Onor. Interpellant li m’hemm l-ebda applikazzjoni pendenti tal-kunsilli lokali tat-12-il distrett elettorali rigward proġetti li jaqgħu taħt l-ERDF jew l-ESF.

Seduta 103
16/12/2013



ĦLAS TAL-EŻAMIJIET TAL-O’LEVELS

6600. L-ONOR. SILVIO SCHEMBRI  staqsa lill-Ministru għall-Edukazzjoni u x-Xogħol: Jista’ l-Ministru jgħid jekk hemmx xi tip ta’ għajnuna finanzjarja sabiex studenti li l-ġenituri tagħhom jinsabu qiegħda u jixtiequ jagħmlu l-eżamijiet tal-O’Levels, titħallsilhom il-miżata relatata?

05/12/2013

  ONOR. EVARIST BARTOLO:  Ngħarraf lill-Onor. Interpellant li meta student ikollu ġenituri li jinsabu qiegħda l-ħlas tal-eżamijiet tac-CES, tal- Matrikola u tal–ECDL kif ukoll il-miżata amministrattiva jiġu eżentati minn kull ħlas. Dan japplika għal dawk li jkollhom benefiċċju ta’ qagħad jew benefiċċju speċjali ta’ qagħad kif ukoll għal dawk li jkunu fuq xi tip ieħor ta’ benefiċċju soċjali.

Jekk studenti japplikaw għall-eżamijiet fil-perjodu ta’ late applicants, f’dak il-każ jiġu eżentati milli jħallsu l-miżata tas-suġġett kif ukoll il-miżata amministrattiva, imma jridu jħallsu l-miżata tal-late application li tammonta għal €46.59.

Seduta 103
16/12/2013
KONT TAD-DAWL – KAŻ TA’ INDIVIDWU

6601. L-ONOR. SILVIO SCHEMBRI  staqsa lill-Ministru għall-Enerġija u Konservazzjoni tal-Ilma: Jista’ l-Ministru jara li jiġi kkuntattjat l-individwu li d-dettalji dwaru qed jingħataw separatament peress li għandu problema fuq kont tad-dawl li jmur lura sal-2005 iżda ġie mitlub jħallas bir-rati tal-lum?

05/12/2013

  ONOR. KONRAD MIZZI:  Ninforma lill-Onor. Interpellant li l-ARMS Ltd għamlet kuntatt mal-klijent fejn dan ġie infurmat illi l-każ tiegħu ġie riferut għal Water Services Corporation Advisory Board sabiex dawn jirrevedu  l-każ tiegħu u tittieħed azzjoni hekk kif meħtieġ skont l-esiġenzi tal-każ innifsu.

Seduta 103
16/12/2013



PENSJONI – KAŻ TA’ INDIVIDWU

6602. L-ONOR. SILVIO SCHEMBRI  staqsa lill-Ministru għall-Finanzi: B’referenza għall-mistoqsija parlamentari 6140, jista’ l-Ministru jara li tiġi kkuntatjata din il-persuna peress li l-problema tagħha mhix fuq il-pensjoni ġenerali iżda fuq żmien partikolari?

05/12/2013

ONOR. EDWARD SCICLUNA: Ninsab infurmat illi l-pensjoni kienet ġiet mnaqqsa skont kif kienet tgħid l-Ordinanza tal-Pensjonijiet Kap 93. fiż-żmien imsemmi.
Pulizija li spiċċa b’servizz komplut imma ma kellux 55 sena eta’ ried jinforma lit-Teżor jekk ikollu mpjieg u jekk bejn il-pensjoni mhux ikkomutata u l-impjieg li sab wara li rtira, id-dħul tiegħu jaqbiżx is-salarju li kieku baqa’ Pulizija.  Id-dħul żejjed jitnaqqas mill-Pensjoni kif fil-fatt ġara.

Seduta 103
16/12/2013


KUNSILLI LOKALI - XOGĦLIJIET

6610. L-ONOR. ĊENSU GALEA  staqsa lill-Ministru għat-Turiżmu: Jista' l-Ministru jagħti breakdown ta' kif intefqu is-€652.80 li hemm imsemmija fir-risposta għall-mistoqsija parlamentari 6225? Jista' jagħti tagħrif dwar min għamel ix-xogħol, x'materjal intuża, min ipprovoda l-materjal, u kemm ħaddiema ntużaw f'dan l-istess xogħol?
06/12/2013

  ONOR. KARMENU VELLA:  Ninsab infurmat mill-Kunsill Lokali ta’ San Pawl il-Baħar li x-xogħlijiet saru mill-Kuntrattur tal-Kunsill Lokali San Pawl il-Baħar,  B. Grima & Sons Limited.   Il-materjal li kien użat kien zebgħa u kien provdut mill-istess Kuntrattur.  Il-ħaddiema li kien hemm huma propju l-impjegati tal-Kuntrattur imsemmi.

Seduta 103
16/12/2013





SAN PAWL IL-BAĦAR - TRIQ TONI BAJJADA - XOGĦLIJIET

6611. L-ONOR. ĊENSU GALEA  staqsa lill-Ministru għat-Turiżmu: Jista' l-Ministru jagħti tagħrif dwar x'xogħol sar matul dawn il-jiem, fi Triq Toni  Bajjada, San Pawl il-Baħar? Min għamel dan ix-xogħol? X'materjal intuża u kemm intuża minn dan l-istess materjal? Kemm-il vjaġġ bil-materjal kellu jsir? Il-materjal li tneħħa qabel ingħata l-konkos fejn inxteħet?

06/12/2013

  ONOR. KARMENU VELLA:  Ninsab infurmat mill-Kunsill Lokali ta’ San Pawl il-Baħar  li fi Triq Toni Bajada saru xogħlijiet ta’ patching mill-ħaddiema tal-Kunsill Lokali San Pawl il-Baħar. Il-materjal li kien użat hu 22kgs ta’ konkos u tarmak u steel reinforcing rebars. Saru żewġ vjaġġi u l-materjal li tneħħa ġie meħud f’open skip.

Seduta 103
16/12/2013



PROPRJETÀ JEW ART TAL-GVERN – TRASFERIMENT LIL NGOS

6617. L-ONOR. RYAN CALLUS  staqsa lill-Prim Ministru: Jista' l-Prim Ministru jelenka t-trasferimenti ta' proprjetajiet jew art tal-Gvern li saru lil NGOs fil-leġiżlatura li għaddiet bi kwalsiasi titolu?

09/12/2013

ONOR. JOSEPH MUSCAT: L-informazzjoni għadha qed tinġabar


Seduta 103
16/12/2013


PROPRJETÀ JEW ART TAL-GVERN – TRASFERIMENT LIL NGOS

6618. L-ONOR. RYAN CALLUS  staqsa lill-Prim Ministru: Jista' l-Prim Ministru jelenka t-trasferimenti ta' proprjetajiet jew art tal-Gvern li saru lil NGOs bejn Marzu 2013 sad-data li fiha tkun imwieġba din l-interpellanza bi kwalsiasi titolu?

09/12/2013


ONOR. JOSEPH MUSCAT: L-informazzjoni għadha qed tinġabar


Seduta 103
16/12/2013


PROPRJETÀ JEW ART TAL-GVERN – GUARDIANSHIP DEEDS

6619. L-ONOR. RYAN CALLUS  staqsa lill-Prim Ministru: Jista' l-Prim Ministru jelenka l-guardianship deeds kollha li saru mill-Gvern dwar art jew proprjetà pubblika fl-aħħar leġi¿latura? Jista' jagħti dettalji ta' dati, lil min u dwar liema art?

09/12/2013


  ONOR. JOSEPH MUSCAT:  Ninforma lill-Onor. Interpellant li l-guardianship deeds ma jsirux mid-Dipartiment Proprjetà tal-Gvern, għaldaqstant, l-Onorevoli Membru huwa mitlub li jressaq id-domanda tiegħu lill-Ministru kkonċernat. 

Seduta 103
16/12/2013



ANIMAL WELFARE COUNCIL - ĦATRA

6620. L-ONOR. FRANCIS ZAMMIT DIMECH  staqsa lill-Ministru għall-Iżvilupp Sostenibbli, Ambjent u Tibdil fil-Klima: Jista’ l-Ministru jgħid għaliex is-Segretarju Parlamentari responsabbli għad-Drittijiet tal-Annimali fi ħdan il-Ministeru tiegħu ma mexiex mal-liġi fil-ħatra tal-Animal Welfare Council – u b’mod partikolari ma mexiex mal-Artikoli 4 (1) (e) u 4 (3) tal-Kap 439 tal-Liġijiet ta’ Malta – fis-sens illi ma ħatarx iż-żewġ rappreżentanti magħżula mill-Animal Rights Coalition kif kienet il-prattika kostanti matul is-snin li għaddew? Jista’ jgħid x’passi se jittieħdu biex il-liġi tkun mħarsa?  Jista’ f’kull każ jgħid x’rabta preċiża għandhom iż-żewġ persuni maħtura a tenur tal-Artikolu 4 (1) (e) ma’ animal welfare groups, f’liema għaqda jew għaqdiet huma attivi dawn l-istess persuni, u b’liema mod jassigura li jkun qed jimxi mar-rakkomandazzjoni tal-istess assoċjazzjonijiet jew gruppi, dejjem skont l-istess liġi?

09/12/2013

  ONOR. LEO BRINCAT:  Ngħarraf lill-Onor. Interpellant illi ninsab infurmat li l-ħatra tar-rapprezentanti fuq l-Animal Welfare Council saret skont Artiklu 4 (1) (e) u Artiklu 4 (3) tal-Kap 439 tal-Liġijiet ta’ Malta, fejn inħatru żewġ persuni li skont is-Segretarju Parlamentari jirrapreżentaw l-interessi tal-ħarsien tal-annimali. Ngħarraf lill-Onor. Interpellant ukoll li billi il-Gvern irid li l-Animal Welfare Council jiġi msaħħaħ, ser tiġi ukoll emmendata l-liġi sabiex jiżdiedu aktar membri fih.

Seduta 103
16/12/2013



GĦAJNUNA LILL-GĦAQDIET LI JIRRAPPREŻENTAW LILL-KAĊĊATURI U N-NASSABA

6621. L-ONOR. CHARLÒ BONNICI  staqsa lill-Ministru għall-Iżvilupp Sostenibbli, Ambjent u Tibdil fil-Klima: Jista’ l-Ministru jgħid jekk il-Ministeru hux qed jagħti xi tip ta’ għajnuna finanzjarja diretta jew indiretta lil xi għaqda jew għaqdiet li jirrappreżentaw lill-kaċċaturi u n-nassaba jew għaqda jew għaqdiet li jirrappreżentaw lil dawk li jaħdmu favur il-protezzjoni tal-għasafar? Jekk din l-għajnuna fil-fatt tingħata, għal kemm tammonta u għal-liema raġuni?

09/12/2013

  ONOR. LEO BRINCAT:  Ngħarraf lill-Onor. Interpellant illi ninsab infurmat li il-Ministeru qiegħed jipprovdi għajnuna finanzjara kemm lill-BirdLife (Malta) u kemm lill-FKNK. L-għajnuna lill-BirdLife (Malta) hija pprovduta permezz ta’ ftehim tal-immaniġjar għar-riservi naturali tas-Simar u tal-Għadira. L-ammont ta’ din l-għajnuna huwa ta’ 28,650 Ewro favur l-Għadira u 11,650 Ewro favur is-Simar, fis sena. Apparti dawn l-ammonti jingħata ukoll pagament in kind.  Fil-każ tal-FKNK, l-għajnuna hija pprovduta ghall-disseminazzjoni ta’ informazzjoni regolatorja lill-kaċċaturi, sħubija f’organizazzjonijiet internazzjonali u parteċipazzjoni f’laqgħat. FKNK tircievi l-ammont ta' 10,000 Ewro fis-sena.

Seduta 103
16/12/2013


INSIB ILLEGALI – PERSUNI MRESSQA L-QORTI

6622. L-ONOR. CHARLÒ BONNICI  staqsa lill-Ministru għall-Intern u s-Sigurtà Nazzjonali: Jista’ l-Ministru jgħid kemm kien in-numru ta’ persuni li tressqu l-Qorti u ġew mixlija li nasbu illegalment għall-pluvieri (golden plovers) u għall-merilli (song trush)  xahar b’xahar waqt l-istaġun li fetaħ fl-20 ta’ Ottubru 2013?

09/12/2013

  ONOR. EMANUEL MALLIA:  Ninsab infurmat illi matul l-istaġun li fetah fl-20 ta’ Ottubru ta’ din is-sena, kien hemm persuna waħda li nstabet tonsob illegalment għal-pluvieri (golden plover) f’Novembru, filwaqt li ma nstab ħadd li kien qed jonsob illegalment la għall merilli (blue rock trush) u lanqas għall malvizz (song trush).

Seduta 103
16/12/2013



INSIB ILLEGALI FUQ SPONSUNI – KONFISKA TA’ APPARAT MILL-PULIZIJA

6623. L-ONOR. CHARLÒ BONNICI  staqsa lill-Ministru għall-Intern u s-Sigurtà Nazzjonali: Jista’ l-Ministru jikkjarifika x’inhu l-modus operandi tal-pulizija meta jiltaqgħu ma' siti fejn ikun qed jiġi minsub b’mod illegali l-isponsun? Il-pulizija qed tikkonfiska l-apparat u l-għasafar li jinqabdu b’dan il-mod? Jekk iva, jista’ jpoġġi fuq il-Mejda tal-Kamra lista tal-materjal konfiskat u d-dati meta ġew konfiskati? Jista’ jgħid x’sar mill-materjal u mill-isponsuni konfiskati?

09/12/2013

  ONOR. EMANUEL MALLIA:  Ninsab infurmat illi meta l-pulizija tiltaqa` ma’ siti fejn ikun qed isir insib illegali għal kwalunkwe għasfur tal-għana, inkluż l-isponsun, jittieħdu l-proċeduri skont il-liġi kontra il-persuna jew persuni li jkun qed jonsbu bi ksur tal-ligi.  Fejn ma jinstab hadd fuq is-sit u ma jkunx magħruf min kien qed juża dak is-sit, l-għasafar, jekk ikun hemm, jiġu meħlusa dak il-hin stess fuq il-post u x-xbieki jinġabru u jiġu meqruda.  Fil-każ li l-persuna tkun magħrufa, il-pulizija jżomm biss dak l-apparat li ma jkunx konformi mal-ligi.  Dan l-apparat susegwentement jiġi esebit fil-proċeduri quddiem il-Qorti.

Qed inpoġġi lista ta’ oġġetti maqbuda mill-pulizija matul dan l-istagun li kienu bi ksur tar-regolamenti dwar kaċċa u nsib fuq il-Mejda tal-Kamra.

Seduta 103
16/12/2013



INSIB - LIĊENZJI

6624. L-ONOR. CHARLÒ BONNICI  staqsa lill-Ministru għall-Iżvilupp Sostenibbli, Ambjent u Tibdil fil-Klima: Jista’ l-Ministru jgħid kemm hu l-ammont ta’ liċenzji għall-insib f’Malta u Għawdex separatament? 

09/12/2013

  ONOR. LEO BRINCAT:  Ngħarraf lill-Onor. Interpellant illi ninsab infurmat li waqt dan l-istaġun preżenti, l-insib huwa permess biss b’Liċenzja Speċjali għal żewġ speċi: il-pluviera u l-malvizz. Ninsab infurmat ukoll li hawn 916 liċenzja speċjali f’Malta u 248 liċenzja speċjali f’Għawdex.

Seduta 103
16/12/2013


PULIZIJA – RONDI FIL-KAMPANJA

6625. L-ONOR. CHARLÒ BONNICI  staqsa lill-Ministru għall-Intern u s-Sigurtà Nazzjonali: Jista’ l-Ministru jgħid kemm hu l-ammont ta’ pulizija li jagħmlu rondi fil-kampanja fi kwalunkwe ħin tal-ġurnata f’Malta u f’Għawdex matul il-perijodu li tapplika għalih din id-deroga? Jista’ jgħid kemm-il ronda saret xahar b’xahar f’Malta u Għawdex separatament mill-20 ta’ Ottubru sal-lum?

09/12/2013

  ONOR. EMANUEL MALLIA:  Ninsab infurmat illi l-Pulizija tagħmel ronda b’mod regolari f’ħinijiet differenti u għaldaqstant mhux possibli li wieħed jikkwantifika kemm saru.

Seduta 103
16/12/2013



GĦASAFAR MIDRUBA

6626. L-ONOR. CHARLÒ BONNICI  staqsa lill-Ministru għall-Iżvilupp Sostenibbli, Ambjent u Tibdil fil-Klima: Jista’ l-Ministru jgħid kemm kien in-numru ta’ għasafar midruba li ntlaqgħu mill-pulizija, mill-awtoriitajiet responsabbli mill-ħarsien tal-annimali u mid-diviżjoni veterinarja tal-Gvern mill-1 ta’ Jannar sal-lum u x’kienet l-ispeċi tagħhom separatament? Jista’ jgħid x’kienet id-djanjosi tagħhom? Kemm minn dawn l-għasafar kienu vittmi ta’ kaċċa illegali?

09/12/2013

  ONOR. LEO BRINCAT:  Ngħarraf lill-Onor. Interpellant illi qed impoġġi fuq il-Mejda tal-Kamra l-informazzjoni mitluba.

Seduta 103
16/12/2013



PROPRJETÀ JEW ART TAL-GVERN – TRASFERIMENT LIL NGOS

6635. L-ONOR. RYAN CALLUS  staqsa lill-Prim Ministru: Jista’ l-Prim Ministru jelenka t-trasferiment tal-artijiet jew proprjetà tal-Gvern li saru lill-NGOs permezz ta’ riżoluzzjoni parlamentari fl-aħħar leġiżlatura, inkluż data, lil min ingħataw u x’proprjetà kellhom? Jista’ jagħti l-istess tagħrif għal-leġiżlatura 2003-2008?

09/12/2013

ONOR. JOSEPH MUSCAT: L-informazzjoni għadha qed tinġabar

Seduta 103
16/12/2013










SPTAR ĠENERALI T’GĦAWDEX – LIFT FIL-GERIATRICS WARDS

6636. L-ONOR. FREDRICK AZZOPARDI  staqsa lill-Ministru għas-Saħħa: Jista’ l-Ministru jara li l-lift li jwassal għal Geriatrics Wards fl-Isptar Ġenerali t’Għawdex, li ilu wieqaf għal xi żmien u qed joħloq inkonvenjent lill-istess residenti, issirlu t-tiswija meħtieġa?

09/12/2013

  ONOR. GODFREY FARRUGIA:  Ninsab infurmat li dan il-lift se jissewwa kif jaslu l-parts minn barra minn Malta.
Seduta 103
16/12/2013


RURAL DEVELOPMENT PROGRAM FOR MALTA 2014-2020 – FONDI ALLOKATI

6658. L-ONOR. SILVIO SCHEMBRI  staqsa lill-Ministru għall-Iżvilupp Sostenibbli, Ambjent u Tibdil fil-Klima: B’referenza għall-mistoqsija parlamentari 6331, filwaqt li nifhem li bħalissa l-Gvern qiegħed f’negozjati mal-Kummissjoni Ewropea sabiex ikun approvat il-Partnership Agreement għas-snin 2014-2020, peress li l-mistoqsija oriġinali ma kenitx qiegħda titlob lista tas-sejħiet għal proġetti u inizjattivi lil hinn mill-Partnership Agreement, iżda fid-dawl li hemm persentaġġ minimu ta’ kemm il-Gvern jista’ jalloka lil-local action groups, jista’ l-Ministru jgħid x’se jkun dan il-persentaġġ u allura kemm se jkunu l-fondi allokati lil-local action groups?  Jista’ jgħid jekk l-Awtorità Maniġerjali li taqa’ taħt ir-responsabbiltà tiegħu hix se tkun qiegħda taċċetta li l-local action groups ikollhom il-fakultà li jadottaw miżuri li l-benefiċjarji tagħhom jkunu NGO, każini tal-baned, għaqdiet reliġjużi u għaqdiet sportivi fost oħrajn sabiex dawn ukoll jkunu jistgħu jibbenefikaw minn dawn il-fondi sabiex ikunu jistgħu jtellgħu attivitajiet u jirranġaw il-każini u proprjetà tagħhom, fost attivitajiet oħrajn, sabiex b’hekk dawn l-għaqdiet ikomplu jkunu assistiti fl-operat tagħhom?

09/12/2013

  ONOR. LEO BRINCAT:  Ngħarraf lill-Onor. Interpellant illi ninsab infurmat li l-ammont ta’ fondi allokat lill-Grupp ta’ Azzjoni Lokali sejjer ikun ta’5% ta’ l-ammont allokat għal programm tal-Iżvilupp Rurali 2014-2020. Għadu prematur f’dan l-istadju li jingħataw aktar dettalji qabel ma’ jiġi ffinalizzat il-pjan ta’ strateġija fuq bażi lokali.

Seduta 103
16/12/2013



ĦAL LUQA – TRIQ WIED IL-KNEJJES - XOGĦLIJIET

6659. L-ONOR. SILVIO SCHEMBRI  staqsa lill-Ministru għat-Trasport u l-Infrastruttura: Jista’ l-Ministru jgħid meta se jibdew ix-xogħlijiet fi Triq Wied il-Knejjes ġewwa Ħal Luqa peress li tinsab fi stat ħażin ħafna u qiegħda tkun ta’ inkonvenjent kbir għar-residenti ta’ din it-triq u dawk li jgħaddu minnha?

09/12/2013

  ONOR. JOE MIZZI:  Ninforma lill-Onor. Interpellant li Transport Malta bħalissa qed tippjana sabiex tkun tista’ toħroġ is-sejħa għat-tender għal dan ix-xogħol.

Seduta 103
16/12/2013

IS-SIĠĠIEWI – TRIQ L-IMQABBA - KONĠESTJONI

6660. L-ONOR. SILVIO SCHEMBRI  staqsa lill-Ministru għat-Trasport u l-Infrastruttura: Jista’ l-Ministru jara li tittieħed azzjoni sabiex tissolva l-problema ta’ konġestjoni tat-traffiku li qiegħda tinġema’ fil-bidu ta’ Triq l-Imqabba, is-Siġġiewi, li tagħti għal Triq Mons, Mikiel Azzopardi? 

09/12/2013

  ONOR. JOE MIZZI:  Jien ninsab infurmat illi l-Crash Barriers li twaħħlu f’parti minn Triq l-Imqabba u li dawn qed jikkawżaw konġestjoni tat-traffiku minħabba li dejjqu il-wisgħa tat-triq, ser jitneħħew iżda xorta ser jittieħdu miżuri ta’ sigurta’ fil-post.

Seduta 103
16/12/2013



KONTIJIET TAD-DAWL U L-ILMA – KAŻ TA’ INDIVIDWU

6661. L-ONOR. SILVIO PARNIS  staqsa lill-Ministru għall-Enerġija u Konservazzjoni tal-Ilma: Jista’ l-Ministru jara li tiġi kkuntattjata l-persuna li d-dettalji dwarha qed jintbagħtu separatament peress li għandha problema fuq il-kont tad-dawl u l-ilma? 

09/12/2013

  ONOR. KONRAD MIZZI:  Ninforma lill-Onor. Interpellant illi ninsab infurmat illi l-konsumatur ġie kkuntatjat fil-11 ta' Dicembru, 2013 fejn gie infurmat x'ghandu jagħmel fuq ir-revizjoni dwar in-numru ta' persuni fuq il-kont.

Seduta 103
16/12/2013



SETTUR TAL-EDUKAZZJONI GĦOLJA U AVVANZATA – BAĠIT U NEFQA

6662. L-ONOR. JOSEPH CASSAR  staqsa lill-Ministru għall-Edukazzjoni u x-Xogħol: Jista’ l-Ministru jgħid kemm kienet in-nefqa kollha tal-Ministeru fis-settur tal-edukazzjoni għolja u avvanzata għas-sena 2012 u l-baġit totali tal-istess settur allokat għas-sena 2013? Jista’ jagħti breakdown tad-dettalji mitluba skont il-line votes tal-Ministeru għall-Edukazzjoni u x-Xogħol?

10/12/2013

  ONOR. EVARIST BARTOLO:  Infurmat li n-nefqa kollha tal-Ministeru fis-settur tal-edukazzjoni għolja u avvanzata għas-sena 2012 u l-baġit totali tal-istess settur allokat għas-sena 2013 hija kif tidher fit-tabella li qed inpoġġi fuq il-Mejda tal-Kamra.

Seduta 103
16/12/2013







SPTAR MATER DEI – PAS SYSTEM

6677. L-ONOR. MARTHESE PORTELLI  staqsiet lill-Ministru għas-Saħħa: Jista’ l-Ministru jgħid kif ġiet magħżula l-kumpanija li d-dettalji dwarha qed jingħataw separatament biex tiżviluppa il-PAS system għall-Isptar Mater Dei?

10/12/2013

  ONOR. GODFREY FARRUGIA:  Ninforma lill-Onor.Membru li t-tweġiba għal din il-mistoqsija ngħatat f’mistoqsija parlamentari numru 6679.

Seduta 103
16/12/2013



SISTEMA TA’ CURSORPAS

6678. L-ONOR. MARTHESE PORTELLI  staqsiet lill-Ministru għas-Saħħa: Jista’ l-Ministru jgħid x’inhu l-valur tal-proġett li ġie kkuntrattjat lill-kumpanija li d-dettalji dwarha qed jingħataw separatament għall-iżviluppar tas-sistema CursorPAS? Jista’ jgħid min hu responsabbli għas-support and maintenance ta’ CursorPAS? Jista’ jgħid x’inhuma l-annual licence fees li se jitħallsu fir-rigward ta’ CursorPAS?

10/12/2013

  ONOR. GODFREY FARRUGIA:  Il-Ministeru għas-Saħħa għandu runtime ta’ liċenzji tas-CPAS ( Clinic Patient Administration System ) bla limitu u għandu dritt li juża din is-sistema bi kwalunkwe si mod li l-istess Ministeru tas-saħħa jidhirlu  xieraq, bla ħlas ulterjuri. 

Seduta 103
16/12/2013



SISTEMA TA’ CURSORPAS

6679. L-ONOR. MARTHESE PORTELLI  staqsiet lill-Ministru għas-Saħħa: Jista’ l-Ministru jgħid xi ftehim intlaħaq dwar updates futuri għas-sistema CursorPAS? Jista’ jgħid x’inhuma s-service level agreements fir-rigward tas-sistema CursorPAS?

10/12/2013

  ONOR. GODFREY FARRUGIA:  Ninsab infurmat li bħalissa t-tiswijiet u l-manutenzzjoni qiegħed issir mill-ħaddiema ta’ Mater Dei u mill-konsulent tal-Ministeru.
Infurmat ukoll li m’hemm l-ebda ftehim fis-seħħ.

Seduta 103
16/12/2013






KORP DIPLOMATIKU - AMBAXXATUR TA’ MALTA GĦALL-UKRAJINA

6680. L-ONOR. MARTHESE PORTELLI  staqsiet lill-Ministru għall-Affarijiet Barranin: Jista’ l-Ministru jinforma lill-Kamra dwar min huwa l-Ambaxxatur ta’ Malta għall-Ukrajina u jpoġġi s-CV tiegħu fuq il-Mejda tal-Kamra?

10/12/2013

  ONOR. GEORGE VELLA:  Bħalissa ma hemmx Ambaxxatur akkreditat. Ġie propost l-isem ta' individwu lill-awtoritajiet Ukreni. Imma sa issa għad ma hemmx agrément , li jfisser li teknikament bħalissa għad ma hemmx Ambaxxatur għall-Ukraina.

Il-prattika osservata minn din il-Kamra għal żmien twil hija li ma jingħatawx Curriculum Vitae f'Mistoqsijiet Parlamentari. Barra minn hekk, din l-informazzjoni hija suġġetta għall-provvedimenti  tad-Data Protection Act u għaldaqstant ma tistax issir pubblika, la permezz tal-Parlament u lanqas b'xi mezzi oħra.

Seduta 103
16/12/2013



TRASPORT PUBBLIKU - BENDY BUSES

6681. L-ONOR. CHARLES BUHAGIAR  staqsa lill-Ministru għat-Trasport u l-Infrastruttura: Jista' l-Ministru jgħid kemm kien in-numru ta' bendy buses li twaqqfu mis-servizz tat-trasport pubbliku? Kemm-il vettura ġew ingaġġati sabiex jagħtu s-servizz li kienu jagħtu dawn il-bendy buses?

10/12/2013

  ONOR. JOE MIZZI:  Ninforma lill-Onor. Interpellant illi b’kollox tneħħew mis-servizz tat-trasport pubbliku 68 articulated buses. 

Dawn ġew sostitwiti bi 12-il vettura tat-tip low floor li huma proprjetà ta’ Arriva Malta Ltd, u b’40 vettura oħra li ġew ikkuntrattati mill-Unscheduled Bus Service min-naħa tal-Arriva Malta Ltd. 

Seduta 103
16/12/2013


IL-GŻIRA – RUE D’ARGENS – SIT TAL-KOSTRUZZJONI

6682. L-ONOR. GEORGE PULLICINO  staqsa lill-Ministru għat-Trasport u l-Infrastruttura: Jista’ l-Ministru jgħid x'inspections saru s'issa fuq is-sit tal-kostruzzjoni (major project) li ġie approvat bil-permess mill-Awtorità ta’ Malta dwar l-Ambjent u l-Ippjanar, li d-dettalji dwaru qed jingħataw separatament, f’Rue d'Argens, Gżira fl-aħħar xahar ħalli wieħed jara hux qed ikunu osservati r-Regulations for the Environmental Management of Construction Sites?  Jista’ jgħid jekk ġiex stallat wheelwash fuq is-sit ħalli t-toroq tal-madwar li jibqgħux jintlew bit-tajn?

11/12/2013

  ONOR. JOE MIZZI:  Ninforma lill-Onor. Interpellant li ninsab infurmat li saret laqgħa fuq is-sit li d-dettalji tiegħu ingħataw separatament bejn ir-rappreżentanti tal-uffiċċju għar-regolamentazzjoni tal-bini u rappreżentant tal-perit appuntat biex jiġu osservati r-regolamenti imsemmija kif ukoll ġiet diskussa l-possibilta’ li tiġi nstallata wheelwash fil-viċinanzi.
Seduta 103
16/12/2013

IL-GŻIRA – RUE D’ARGENS – SIT TAL-KOSTRUZZJONI

6683. L-ONOR. GEORGE PULLICINO  staqsa lill-Prim Ministru: Jista’ l-Prim Ministru jgħid x'construction site conditions ġew imposti fil-permess tas-sit tal-kostruzzjoni (major project) li ġie approvat mill-Awtorità ta’ Malta dwar l-Ambjent u l-Ippjanar f’Rue d'Argens, Gżira?  Jista’ jgħid jekk kienx hemm il-kundizzjoni li jkun stallat wheelwash fuq is-sit ħalli t-toroq tal-madwar ma jimtlewx bit-tajn minħabba l-attività fuq dan is-sit?

11/12/2013

ONOR. JOSEPH MUSCAT: L-informazzjoni għadha qed tinġabar

Seduta 103
16/12/2013


KUNSILL TAN-NUTARA - UFFIĊĊJU

6684. L-ONOR. RYAN CALLUS  staqsa lill-Prim Ministru: Jista’ l-Prim Ministru jgħid għalfejn b'ittra mibgħuta lill-Kunsill tan-Nutara ittermina l-kirja tal-post li kienet qed jiġi użat minn dan l-istess Kunsill għal dawn l-aħħar 25 sena? X'kien l-użu pubbliku li ġie riferit għalih fit-termination letter?

11/12/2013

ONOR. JOSEPH MUSCAT: L-informazzjoni għadha qed tinġabar

Seduta 103
16/12/2013


KUNSILL TAN-NUTARA - UFFIĊĊJU

6685. L-ONOR. RYAN CALLUS  staqsa lill-Prim Ministru: Jista' l-Prim Ministru jgħid għalfejn ma kkonsultax mal-Kunsill tan-Nutara qabel ma bagħat l-ittra fejn ittermina l-kirja tal-uffiċċju tal-istess kunsill?

11/12/2013

ONOR. JOSEPH MUSCAT: L-informazzjoni għadha qed tinġabar

Seduta 103
16/12/2013



ELEZZJONIJIET – GĦAJNUNA LIL KANDIDATI B’DIŻABILITÀ

6688. L-ONOR. CHRIS SAID  staqsa lill-Ministru għall-Familja u Solidarjetà Soċjali: Tista’ l-Ministru tgħid jekk hix se tibqa’ tingħata għajnuna lill-kandidati b’diżabilità li jikkontestaw elezzjoni ġenerali jew elezzjoni tal-Parlament Ewropew?
11/12/2013

  ONOR. MARIE LOUISE COLEIRO PRECA:  Ninforma lill-Onor. Interpellant li persuna li tirċievi pensjoni tad-diŻabilita’, li tikkontesta elezzjoni ġenerali jew elezzjoni tal-Parlament Ewropew, tibqa tirċievi l-pensjoni.

Seduta 103
16/12/2013


GĦAWDEX - MARSALFORN - STUDJI DWAR IL-PROTEZZJONI TAL-BAJJA

6689. L-ONOR. CHRIS SAID  staqsa lill-Ministru għal Għawdex: In vista tar-risposta tiegħu għall-mistoqsija parlamentari 6607, jista’ l-Ministru jispjega x’hemm kummerċjalment sensittiv fir-rapport li sar dwar il-protezzjoni tal-bajja ta’ Marsalforn fil-maltemp?  Ma jaħsibx il-Ministru li dan ir-rapport huwa fl-interess pubbliku u li r-residenti ta’ Marsalforn u kull min juża l-istess bajja għandu kull dritt li jkun jaf x’kienu l-konklużjonijiet tar-rapport u x’qed jiġi suġġerit li għandu jsir biex jilqa’ għall-ħsarat mill-maltemp?
11/12/2013

  ONOR. ANTON REFALO:  Dan il-gvern qed juża l-prassi mħaddma minn gvern preċedenti u għalhekk nifhem li ġaladarba l-Onor. Interpellant kien ministru f'dik l-amministrazzjoni, jaf x'jiġifieri meta ngħidu li l-informazzjoni hija sensittiva kummerċjalment biex tkun ippubblikata. Inserraħ ras l-Onor. Said li dak kollu li hu fl-interess pubbliku se jsir. 

Seduta 103
16/12/2013


DIPARTIMENT TAL-ARTIJIET – PERMESSI GĦALL-BILLBOARDS PROVIŻORJI

6690. L-ONOR. CHRIS SAID  staqsa lill-Ministru għat-Trasport u l-Infrastruttura: In vista tar-risposta tiegħu għall-mistoqsija parlamentari 6573, jista’ l-Ministru jgħid kemm-il darba ġiet ikkonsultata Transport Malta biex jitqiegħdu billboards fit-toroq jew maġenb it-toroq ta’ Malta u Għawdex mill-1 ta’ Jannar 2012 sal-lum?  Jista’ jagħti lista tal-postijiet u toroq fejn kienu se jitpoġġew dawn il-billboards li dwarhom saret konsultazzjoni ma’ Transport Malta?

11/12/2013

  ONOR. JOE MIZZI:  Ninforma lill-Onor. Interpellant li mill- 1 ta’ Jannar 2012 sal-lum, Transport Malta irċeviet total ta’ 123 talba għat-tqegħid ta’ billboards fit-toroq jew mal-ġnub.  Minn dawn it-talbiet 47 kienu approvati filwaqt li kien hemm 76 talba li ġew irrifjutati.  Qed inpoġġi fuq il-mejda tal-Kamra lista ta’ dawn it-talbiet lokalita’ b’lokalita’.

Seduta 103
16/12/2013


ESPROPRJAZZJONI TA’ ART – KAŻ TA’ INDIVIDWU

6691. L-ONOR. SILVIO PARNIS  staqsa lill-Prim Ministru: Jista’ l-Prim Ministru jgħid jekk hemmx xi każ pendenti ta' ħlas ta' esproprjazzjoni fuq talba magħmula mill-familja li d-dettalji dwarha qed jintbagħtu separatament, rigward xi teħid ta' art min-naħa tal-Gvern?

11/12/2013

  ONOR. JOSEPH MUSCAT:  Ninforma lill-Onor. Interpellant li d-Dipartiment tal-Artijiet għamel diversi esproprjazzjonijiet fl-inħawi tal-art li d-dettalji tagħha ġew indikati separatament.  F’uħud minn dawn l-esproprji s-sidien għadhom ma ġewx ikkumpensati. Madankollu, peress li mid-dettalji li ngħataw ma jistax jiġi stabbilit preċiżament għal-liema parti mill-art qed issir referenza għaliha, id-Dipartiment ser jagħmel kuntatt dirett mal-familja indikata u jagħti kull għajnuna neċessarja.
 
Seduta 103
16/12/2013


IS-SIĠĠIEWI – DEVOLUZZJONI TA’ SHELTERS LILL-KUNSILL LOKALI

6694. L-ONOR. CLYDE PULI  staqsa lill-Prim Ministru: Jista' l-Prim Ministru jgħid fiex wasal il-proċess biex ix-shelters tat-Tieni Gwerra Dinjija li jinsabu fi Pjazza San Nikola, is-Siġġiewi jiġu devoluti lill-Kunsill Lokali tas-Siġġiewi u dan skont talba li l-istess Kunsill Lokali ppreżenta f'Awwissu 2012? Jista' jgħid meta hu mistenni li jiġi ffirmat il-ftehim ta' devoluzzjoni bejn il-Dipartiment tal-Artijiet u l-Kunsill Lokali tas-Siġġiewi?

11/12/2013

  ONOR. JOSEPH MUSCAT:  Ninforma lill-Onor. Interpellant li x-xogħol konness ma’ din it-talba ta’ devoluzzjoni wasal fil-final u l-Kunsill Lokali tas-Siġġiewi ser jiġi ikkuntatjat fil-ġranet li ġejjien għall-ifirmar tal-ftehim ta’ devoluzzjoni ta’ dawn ix-xelters.
 

Seduta 103
16/12/2013



ŻJARAT UFFIĊJALI – TRASPORT

6695. L-ONOR. CLYDE PULI  staqsa lill-Prim Ministru: Jista’ l-Prim Ministru jgħid min qed jipprovdi s-servizz ta’ karrozzi u vannijiet skont il-ħtieġa waqt żjarat uffiċjali minn kapijiet ta’ stati jew ta’ gvernijiet barranin f’Malta? Jista’ jgħid jekk dan is-servizz huwiex jingħata permezz ta’ tender, kwotazzjoni, direct order jew taħt xi forma oħra? Jikkonferma l-Prim Ministru li kuntrarju għal dak li kien isir fil-passat, f’dawn iż-żjarat m’għadux jitqabbad l-istess kuntrattur li jkollu l-kuntratt mal-Ministeru tal-Affarijiet Barranin għall-ġarr ta’ diplomatiċi u dinjitarji oħra? Jekk dan hu l-każ, x’inhi r-raġuni? Jista’  jagħti lista dettaljata żjara, żjara u kuntrattur b’kuntrattur, kemm kienet l-ispiża għal kull żjara li saret minn Marzu 2013 s’issa?

11/12/2013

  ONOR. JOSEPH MUSCAT:  L-informazzjoni tingħata f’seduta oħra. 

Seduta 103
16/12/2013

